
АГЕНЦИЈА ЗА СУПЕРВИЗИЈА НА КАПИТАЛНО ФИНАНСИРАНО ПЕНЗИСКО 
ОСИГУРУВАЊЕ

Врз основа на член 75 став (2) и (4), член 80, член 95 став (5)  од Законот за 
задолжително капитално финансирано пензиско осигурување („Службен весник на 
Република Македонија“ бр. 29/2002, 85/2003, 40/2004, 113/2005, 29/2007, 88/2008, 48/2009, 
50/2010,171/2010, 36/2011, 98/2012, 13/2013, 164/2013, 44/2014, 192/2015 30/2016, 21/2018 
и 245/2018 и „Службен весник на Република Северна Македонија“ бр. 180/2019, 103/2021, 
86/2025 и 114/2025) и член 107 став (2) и (4), член 114 став (6) од Законот за доброволно 
капитално финансирано пензиско осигурување („Службен весник на Република 
Македонија“ бр. 7/2008, 124/2010, 17/2011 и 13/2013 и „Службен весник на Република 
Северна Македонија“ бр. 103/2021) Советот на експерти на Агенцијата за супервизија на 
капитално финансирано пензиско осигурување, на седницата одржана на 30.6.2025 
година, донесе 

ПРАВИЛНИК ЗА ИЗМЕНА НА ДОПОЛНУВАЊЕ НА ПРАВИЛНИКОТ ЗА 
НАЧИНОТ И ПОСТАПКАТА НА МАРКЕТИНГ  НА ПЕНЗИСКИ ФОНДОВИ

Член 1
Во Правилникот за начинот и постапката на маркетинг  на пензиски фондови  („Службен 

весник на Република Македонија“ бр.143/2013,182/2014, 221/2015, 166/2016, 9/2019 и 41/2019  
и „Службен весник на Република Северна Македонија“ 235/2019, 244/2019, 116/2020 и 
253/2021) во член 6 втората реченица се брише.

Член 2
Во членот 7-б по зборот: „материјали“ се додаваат зборовите: „пишани интервјуа со 

претставници на друштвото,“.

Член 3
Во член 8 ставот (1) по зборот: „фонд“ запирката се заменува со сврзникот: „и“, а 

зборовите: “намалувањето на надоместокот за постојано членство и трансакционите 
провизии“ се бришат.

Член 4
Во членот 9 зборот: “само“ се брише, а по зборот:“ фонд“ се додаваат зборовите:„ во 

номинален и/или реален износ,“. 

Член 5
Во член 10 ставот (1) се менува и гласи:
“Податоците кои ги објавува пензиското друштво за приносот на пензискиот фонд во 

номинален и/или реален износ треба да бидат еднакви со податоците за приносот за ист 
период кој е најблиску до датумот на извештајот објавен од Агенцијата. При 
објавувањето, пензиското друштво го наведува изворот на информациите од Агенцијата.“

Во ставот (3) по зборот: „објавувањето“ се додаваат зборовите: „или ја наведува 
интернет страната на која се објавени наплатените надоместоци.“

Член 6
Во член 11 ставот (1) по зборот: „управува“ се додаваат зборовите: „ во номинален и 

реален износ,“.

Член 7
Во член 13 ставот (1) табелата се менува и гласи:

Во ставот (2) по првата реченица се додава нова реченица која гласи:
„Доколку во една класа на инструменти сите вложувања се помали од 1% од средствата 

на пензискиот фонд, тогаш податоците се прикажуваат групирани во ставката „вкупно“ за 
соодветната класа на инструменти.“

Член 8
Насловот: „V Огласна табла“  и членовите: 16 и 17 се бришат.

Член 9
Во членот 18 ставот (2) се брише.

Член 10
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

Бр. 01-852/7 Совет на експерти
1 јули 2025 година Претседател,

Скопје Ремзи Бајрами, с.р.


